
Amoon na bés Yalla doon na nattu Ibrahima,
mu ne ko: Ibrahima! Mu tontu ne: Maa ngii.
Yalla ne ko: Jélal sa doom Isaaxa, jenn ji nga
am te nga bégg ko, nga dem ca réewu Morisa
ca tund wa ma lay wax, joxe ko fa, mu nekk
sarax su nuy lakk.



Noonu Ibrahima jég ci suba teel, takk
mbaamam, and ak fiaari surgaam ak
doomam Isaaxa. Mu xar matt ma ngir sarax
su nuy lakk, daldi j6g, jém fa ko Yalla wax.




Ca netteelu fan ba Ibrahima daldi xool, séen
bérab ba fu sore. Mu ne surga ya: Toogleen fii
ak mbaam mi; man ak waxambaane wi nu
dem ba fale, maggal Yalla te dellusi ci yeen.

Ibrahima jél matt ina ngir sarax sa, jox ko
Isaaxa doomam, mu gaddu ko; moom mu yor

ci loxoom safara sa ak paaka ba. Noonu fu
and noom naar.

[saaxa ne Ibrahima baayam: Baay! Mu tontu
ko: Waaw, sama doom. Isaaxa ne ko: Safara
saa ngii, matt maa ngi, waaye ana mbote mi
ngir sarax si? Ibrahima ne ko: Sama doom,
Yalla dina indi, moom ci boppam, mbote mi
ngir sarax si. Noonu nu and noom naar.




Ba fiu eggee fa ko Yalla wax, Ibrahima dajale
ay doj ngir rendikaayu sarax; mu teg ca matt
ma, daldi yeew [saaxa doomam, teg ko ci kaw
matt ma ca rendikaay ba. Ibrahima tallal
loxoom, daldi jél paaka ba, ngir rendi
doomam.

Waaye malaakam Boroom bi tollu ¢i asamaan
woo ko, ne ko: Ibrahima! Mu tontu ko: Maa
ngii. Malaaka ma ne ko: Bul jémale sa loxo ci
waxambaane wi; bu ko def dara, ndaxte léegi
xam naa ne, ragal nga Yalla, c¢i li nga ma
gantuwul sa jenn doom ji nga am,

Ba mu ko déggee, Ibrahima geestu, gis ci-
ginnaawam kuuyum xar, mu béjjen ya lonku
ci as ngarab.

Ibrahima dem, daldi jél kuuy ma, joxe ko, mu
wuutu doomam, nekk sarax su nuy lakk.
Noonu Ibrahima tudde bérab boobu: Yéhowa-
Yiré (muy tekki: Boroom bi dina ko indi).
Moo tax nuy wax ba tey: Ci tundu Boroom bi
dina ko indi.




Nettali bii, bu am maana la te mat naa leeral.

Lu tax Isaaxa deewul? Deewul ndaxte xar
ma wuutu na ko. Xar, ma amul woon genn
toon, moo dee, Isaaxa mucc. Kon nag, lu nu
Yalla bégga jangal ci1 xar ma ak Isaaxa?

Yonent Yalla Esayi xamle na lu Yallay def,
ngir jot waa addina. Nun népp and nanu ak
sunu maam Aadama, di toon Yalla ba velloo
mbugalam, ndaxte peyug bakkaar mooy dee

ba abadan. Ba tey nu sanku du coobareg
Yalla. Daf noo bégga musal te may nu jamm
fa kanamam. Waaye su deret tuuruwul, Yalla
du nu mana baal. Kon nag....

........... Esayi yégle na, ne Yalla dina yonni ci
addina Almasi bi. Ni xar ma wuutoo woon
[saaxa, noonu itam la Almasi bi wara deeve,
ngir jot waa addina. Mu ne:

(zaanu na ngir sunuy bakkaar,

Damm ngir sunuy toon;

Ndaan gi nu may jamm, ¢i moom la dal,

Ay géomam noo nu wéral,

Sonal nanu ko, waaye nangu na ko te
ubbiwul gémminam;

Mel ni mbote, mu nuy yébbu ca rendikaay ba,

Ni xar mu luu c¢i kanamu ii koy wat,
Ubbiwul gémminam.

Juréom-naari téeméeri at gannaaw ga nag
yonent Yalla Yaxya feefi. Yalla yénni na ko,
ngir xall yoonu Almasi bi, Yeesu Krist. Benn
bés mu teg ko baaraam, ne ay taalibeem:
Xoolleen! Kii mooy mbotem Yalla, mi fiu
nara rey ngir dindi bakkaaru addina.

Tuuti gannaaw ga Yeesu Krist ci boppam nee

woon na, dina dee ni xarum sarax, ngir fey
bakkaari addina te ubbi buntu jamm ba
faww. Nee na:

Néw naa ngir joxe sama bakkan, ngir jot fiu
hare.

Noonu mu jébbale boppam, fiu daaj ko ca
bant ba.

Ndawul Yalla Pool teg ca ne: Yalla jébbale
na Krist ngir sunuy toon, dekkal ko ngir atte
nu jub. Te yonent yépp sax bokk nafiu genn
kaddu, naan: Ku ko gém, Yalla dina la baal
say bakkaar ciw turam.

Dee na, ngir nu mana dund.
Sonn na, ngir nu mana am jamm.

Yenu na alkande, ngir nu mana jot barke
ba faww.

